
Die getuienis van die leerlinge oor die Messias

1 76 Daarna eet ons die aandbrood en die

familie van die man van die hut maak vir ons "n so
goed as moontlike slaapplek gereed. In die huis sé
hy egter aan sy vrou en kinders: "Luister! Dit moet
sonder meer die beloofde Messias wees! Hy is dus
JaHWeH Self in lewende persoon, die ewige
Oerson van die geesteswéreld, waaraan alle
profete wat met Elohim se lig vervul was as ligte
oggendwolkies, Hom voorafgegaan het! Ja, ja, nou
weet ek wel waaraan ek toe is, maar wat nou?! Ek
durf haas geen woord meer met Hom praat nie! Hy,
die ewige mees heilige, wat nou, onsigbaar vir ons,
gedien word deur tallose skares engele, wat elke
oomblik nuwe bevele van Hom ontvang, en met die
snelheid van die gedagte oorbring na die sterre en
alle eindes van die wéreld! En Hy vertoef nou in ons
armoedige hut, Hy vir Wie die hele ewige hemele en
hul paradyse ten dienste staan!

[2] O juig, en beef daarby ook van vreugde, want Hy
bly in hierdie nag by ons! Die hele aarde is hierdie
groot barmhartigheid nie werd nie, laat staan hierdie
armsalige hut en dan nog vir ons wat vol sonde is!"

[3] Terwyl die man van die hut tydens die gereed-
maak van die slaapplek so oor My praat, stel Ek aan
My leerlinge, en wel diegene wat hierdie dag vooruit
gestuur was om inligting in te win, die volgende
vraag: "Wie sé die mense uit die omgewing is
Ek?" (Matthéiis. 16:13)

[4] Die betrokke Ileerlinge antwoord daarop:
"Sommige meen regtig dat U Johannes die doper is
wat uit die dode opgestaan het. Ander glo en sé dat
U ElidaH is, van wie geskryf staan dat hy nog
eenmaal voor die groot Messias op aarde sal kom
en alle mense sal oproep tot boete en 'n egte
terugkeer tot Elohim. Ander dink weer dat U die
profeet Jeremia is, oor wie onder die volk ook 'n
sage die ronde doen dat hy voor die Messias uit die
hemele sal kom. Hulle sé ook dat U een van die
ander profete sou kon wees (Matthéiis. 16:14), want
voor die groot Messias uiteindelik sal kom, sal alle
profete Hom voorgaan! - Dit is so die vernaamste
aanvaarbare menings oor U; maar dan is daar ook
nog 'n groot aantal ander, wat ons toe ons hulle
gehoor het, afgekeur het en waarvoor ons hulle 'n
beter opvatting oor U gegee het. Maar baie glo nog
dat U 'n vermomde Griekse Zeus is."

[5] Ek sé: "Nou goed, julle het My nou vertel wat julle
gehoor het, maar Ek sou nou ook nog van julle self
wil hoor vir wie julle My nou eintlik beskou. Ek vra dit
nie somaar so nie, maar baie ernstig, want Ek merk
dat na bepaalde geleenthede, waarby na julle

mening My doen en late so nou en dan skynbaar
aards voorkom, dat julle dan in julle hart dadelik
anders oor My oordeel, en My nie volledig daarvoor
beskou soos waarvoor julle My beskou wanneer Ek
die een of ander groot wonderwerk gedoen het nie!
Sé My uiteindelik openlik waarvoor julle My na "n ryp
en nugtere verstandelike beraad, ernstig be-
skou!" (Matthédis. 16:15)

[6] Toe was alle leerlinge met stomheid geslaan en
almal behalwe Simon Juda weet nie wat hulle My op
hierdie vraag moes antwoord nie. - Judas Iskariot
sé aan Thomas: "Maak nou jou mond oop! Jy is mos
altyd so verstandig en wys! Dit moet vir jou tog 'n
kleinigheid wees om op die vreemde vraag van die
Meester "n regte antwoord te vind!"

[7] Thomas sé: "Sé jy maar, as jy so wys is! Ek
beskou Hom vir dit waarvoor hy Homself al die tyd
uitgegee het! Hy sé van Homself nooit iets anders
nie as: 'Ek is 'n Seun van die mense, en Elohim is
My Vader netsoos van julle almal!" As Hy Homself so
beoordeel, watter ander beoordeling kan ons hom
dan waaragtig en waarheidsgetrou uit onsself gee?
Hy doen werklik dinge, wat sedert Moses en die
ander profete nog nooit deur 'n mens gedoen is nie.
Maar as ons alles op die keper beskou, dan sal ons
ontdek dat dit ewenwel die Gees van Elohim is wat
deur 'n uitverkore suiwer mens dit alles doen! Maar
vir die Gees van Elohim sal dit niks wees of hy deur
‘n verkose mens berge versit of vernietig, of dat Hy
die een of ander kleinere wonder deur die woord van
die profeet laat gebeur nie!"

[8] Judas Iskariot sé: "Jy beskou hom dus maar net
as 'n profeet?"

[9] Thomas sé: "Sekerlik, en wel vir die grootste wat
die aarde nog ooit gedra het - hoewel dit nie syne
nie, maar Elohim se verdienste is! Want alleen
Elohim kan die mens tot profeet roep, soos wat Hy
dit met Samuel gedoen het toe hy nog "n kind was,
en soos wat Hy selfs die esel van die valse profeet
Bileam tot egte profeet gemaak het, en deur die esel
vervolgens ook vir Bileam self. Dit moet ons goed
verstaan, en ook die getuienis wat JaHshua oor
Homself gee, naamlik dat Hy slegs 'n menseseun is,
ondanks die feit dat Hy ook die wonderdadige krag
van Elohim, wat in "'n besondere groot mate in Hom
is, so nou en dan met die goddelike Ek betitel. Dan
kan ons Hom na my beskeie mening onmoontlik 'n
ander getuienis gee as dit wat Hy altyd van Homself
gee! Dus is Hy 'n voortreflike seun van Elohim, soos
wat ons dit ook is, maar dan nie in so hoé graad
soos Hy nie."

[10] Judas Iskariot sé: "Maar hoe is dit dan
daarmee dat baie Hom tog as die beloofde Messias




beskou, en dat die beter Romeine en Grieke Hom
selfs as "'n ware almagtige God beskou?!"

[11] Thomas sé: "Hulle het 66k gelyk, want die Krag
van Elohim wat in Hom is, is ook die enigste ware
Messias, en sonder meer ook JaHWeH Self."

[12] Judas Iskariot is daarmee tevrede, en Ek swyg,
alhoewel Ek alles hoor.

[13] Petrus merk My swye op, en hy staan op en sé:
"Meester, ek bemerk selfs onder die broers verskil-
lende menings oor U! Staan my daarom toe dat ek,
vanweé die broers, my getuienis oor U hard en
duidelik na vore kan bring!"

[14] Ek sé: "Doen dit! Hoe lui dan jou woorde?"

[15] Petrus, oftewel Simon Juda sé: "Uit die diepste
grond van die lewe in my hart sé en erken ek nou
hardop voor die hele wéreld: U is die Messias, die
Seun van die lewende Elohim!" (Matthétis. 16:16)
[16] En Ek sé aan Petrus: "Salig is jy, Simon, seun
van Jona. Jou vlees en bloed het jou dit nie
openbaar nie, maar My Vader wat in die hemel is!
(Matthéiis. 16:17)

[17] Daaraan voeg Ek nou toe: Jy is Petrus, 'n rots.
Op hierdie rots wil Ek My gemeente bou, en die
poorte van die hel sal haar nie oorweldig nie!
(Matthélis. 16:18) En Ek sal jou die sleutel van die
hemelryk gee! Alles wat jy op aarde sal bind, sal ook
in die hemel gebonde wees, en wat jy op aarde sal

ontbind, sal ook in die hemel ontbonde

wees!" (Matthéds. 16:19)

[18] Toe sé Petrus: "Meester ek dank U vir hierdie
groot barmhartigheid, waarvoor ek my heeltemal
onwaardig ag, omdat ek altyd 'n ruwe sondaar was,
en jammer genoeg, nog is. Maar wat betref die bind
en ontbind, gee ek openlik toe dat ek dit nie
verstaan nie, en nie weet wat ek daarvan moet dink
nie. As U wil, kan U dit vir my wel "n bietjie meer
verstaanbaar maak?"

[19] Ek sé: "Dit sal wel vir jou op die regte oomblik
heeltemal duidelik word; voorlopig verbied Ek julle
almal uitdruklik om nou voortydig ook maar iemand
daaroor iets te vertel dat Ek JaHshua die ware
Messias is!" (Matthéiis. 16:20)

[20] Na die belangrike gesprek vra Matthéls die
skrywer, of hy dit alles moet opskryf.

[21] Ek sé: "Nie oor die wonderwerke in hierdie plek
nie, en die gesprek tussen Thomas en Judas
Iskariot hoef jy ook nie te vermeld nie, maar wel in
hoofsaak wat Ek met Petrus gepraat het. Skryf jy
maar altyd soos wat Ek jou die woorde in die hart sal
I&, dan sal alles reg en goed wees!" - Daarmee was
die skrywer toe ook tevrede gestel, en weldra gaan
hy bed toe. Ons bly egter nog tot middernag aan
tafel sit en daarby kom die bewoners van die huis
ook nog, waarmee ons heel aangenaam mee
geselskap hou.



